
3 0 . F ru m va rp

til laga um breytingu á 3. og 4. gr. i lögum frá 22. nóv. 1907 um kennara- 
skóla í Reykjavík.

(Lagt fyrir Alþingi 1924).

1. gr.
Námstimi i kennaraskólanum skal vera 7 mánuðir á ári, októ- 

ber — april.

2. gr.
I tölu námsgreina skólans bætist ensk tunga.

3. gr.
Með lögum þessum eru feld úr gildi lög nr. 19. frá 9. júlí 1909 um 

breyting á lögum um stofnun kennaraskóla.

4. gr.
Lög þessi öðlast þegar gildi.



Á s t æ ð u r :

Námstimi kennaraskólans var i upphafi ákveðinn 6 mánuðir á ári, ÍS 
mánuðir alls, og var það miklu skemri timi en við nokkurn kennaraskóla 
annan á Norðurlöndum, en við þann rjett og þau laun, er kennarar hjer 
áttu þá við að búa, þótti ekki heimtandi dýrari undirbúningur undir kenn- 
arastöðuna.

Jafnskjótt sem hagur kennara var bættur með lögum 28. nóv. 1919, 
þótti einsætt að auka kröfurnar um mentun þeirra, og samdi mentamála- 
nefndin, er skipuð var þá eftir um veturinn, rækilegar tillögur um breytingar 
á skólanum. Voru þær allar gerðar m eð ráði kennaranna og samþykki.

Tillögur þessar bafa eigi verið lagðar fyrir Alþingi af fjárhagsástæðum, 
og þar sem enn horfir engu vænna en áður um fjárhaginn, þá er með 
frumvarpi þessu farið til bráðabirgða fram á einar tvær breytingar á tilhögun 
skólans Báðar eru þær dregnar af tillögum nefndarinnar og varða miklu um 
undirbúning kennaraefna, en hafa þann kost, að auka eigi kostnað rikisins til 
skólans, svo að neinu nemi. Kennarar skólans telja, að með nokkrum breyt- 
ingum á reglugerð skólans muni þessi lagabreyting nægja til þess, að dýpka 
nokkuð þekkingu kennaraefnanna í sumum námsgreinum og gera þau fær 
um að lesa bækur sjer til gagns bæði á ensku og öllum tungum frændþjóð- 
anna á Norðurlöndum. Það væri að visu æskilegast, að kennaraefnin ættu 
kost á að velja um enska tungu eða þýzka, en það mundi eitthvað kosta, og 
er þvi ekki farið fram á það að sinni.


